COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  01.11.16
11.1  YMDDIHEURIADAU

Cyng. John Ellis Williams, Margretta Cartwright, Catrin Edwards.
11.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Edward Williams, John Ceri Evans, Sian Edwards, Sion Ifor Williams, Owen Gwilym Thomas, Mike Tregenza, Eryl Jones-Williams.
11.3  CYHOEDDIADAU’R CADEIRYDD

Estynodd y Cadeirydd longyfarchiadau y Cyngor i’r Cyng. John Ceri Evans ar teulu ar enedigaeth wyres arall.
11.4   COFNODION
 Derbyniwyd cofnodion o gyfarfod  Hydref 4ydd fel rhai cywir. 

11.5  MATERION YN CODI O’R COFNODION

Item 10.8 (D) Adroddodd y Cyng. Owen Gwilym Thomas bod y moch daear yn nawr wedi mynd o’r parc chwarae newydd. Cytunwyd gofyn i Mr. Gary Martayn rhoi y twyrch yn nol os oedd y gwaith hwn ddim ond yn cymeryd tua 2 awr neu byddai y Cyngor yn mynd allan am brisiau a cytunwyd ymhellach bod y Cadeirydd ar Cyng. Owen Gwilym Thomas yn cysylltu gyda’i gilydd ynglyn a pris y gwaith hwn.
11.6  DATGAN DIDDORDEB

Nid oedd neb yn datgan diddordeb ar unrhyw fater.
11.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Hydref 3ydd 10-3 pwyllgor safonau, Caernarfon, 6.30-9.30 Llywodraethwyr Ysgolion Gwynedd, Tremadog, 4ydd gwrandawiad trwyddedu, Dolgellau, 6ed Cyngor llawn, Caernarfon, 7ed Cynllun Datblygu’r Parc, Penrhyndeudraeth, 10ed GIC Llandudno, 11eg hyfforddiant milatwraidd, Llanbedr, 12ed 10-1 Parc Cenedlaethol arsylwr, Maentwrog, 6.45-10 Llywodraethwyr Ysgol Ardudwy, Harlech, 13eg hyfforddiant Llywodraethwyr Ysgol,Maentwrog, 14eg 9.30-10.30 gofal, Dolgellau 10.30-4.00 cyfarfod rheilffordd, Trallwng, 17eg Partneriaeth mewn gofal, Caernarfon, 18ed 9.30-1.30 ymchwiliad Ysbyty Alltwen, 2-5 cyfarfod paratoi addysg, gwasanaethau cymdeithasol, 19eg Llywodraethwyr Ysgol Dyffryn, 21ain cyfarfod blynyddol grwp adfywio, neuadd bentref.

‘Rwyf yn cael dipyn o gwynion ynglyn a Chyngor Gwynedd yn codi £33 am gasglu y biniau brwon a mae llawer wedi dweud y byddant ddim yn talu ag yn rhoi eu gwastraff gardd yn y bin gwyrdd. Mae Cyngor Gwynedd mewn partneriaeth a Magnox, Llywodraeth Cymru ac Awdurdod Digomisiynu Niwcliar i geisio dennu mwy o waith i Drawsfynydd. Mae ymgynhoriad ar newid addysg yn Gwynedd wedi cychwyn a mae hyn oherwydd diffyg peneithiad mewn sawl ysgol. Mae yr ymghynghoraid agosaf yn Ysgol Ardudwy rhwng 3 a 6 ar y 30ain o Dachwedd neu yn ganolfan hamdden, Dolgellau rhwng 3 a 6 ar y 5ed o Ragfyr. Mae Cyngor Gwynedd eisiau barn lleol ar ddatblygu cymunedau ag nid oes cyfarfodydd yn Ardudwy ar agosaf yw llyfrgell Dolgellau rhwng 2 a 4 ar yr 8ed o Dachwedd ag hwyrach dylem ofyn pam oes ddim lleoliad yn Ardudwy gwyneddandmondwell-being.org i’r ymgynghoriad. Mae lleihad wedi bod yn y nifer o gwynion ynglyn a Cynghorwyr Chyngorau Tref a Chymuned ar ol i’r Ombwdsman a Swyddog Monitro Gwynedd geisio datrys problemau o dorri y Cod Ymddygiad ar lefel lleol yn gyntaf. Ar ol etholiadau mis Mai y flwyddyn nesa bydd y Cod Ymddygiad i aelodau etholedig yn mwy caeth gyda amser penodedig i ddelio gyda cwynion a cynnal cymorthfeydd yn eu wardiau. Mi ddysgais mwy am newidiau addysg yn Fforwm Llywodraethwyr Gwynedd na be oeddwn wedi ei wneud mewn cyfarfodydd o’r pwyllgor craffu gwasanaethau. Prif 







452....................................Cadeirydd

Swyddogion Addysg ar Aelod Cabinet i Addysg yn mynychu y Fforwm ag yn rhoi atebion clir i gwestiynau. Cafodd Glyn Owens o Gaernarfon ei ail ethol yn Gadeirydd a Alwyn Griffiths, Tremadog ei ethol yn Is-Gadeirydd newydd. Cafodd y Ddeddf Llygredd o Ryddid ei egluro gan un o Gyfreithwyr blaenllaw Prydain ag fe eglurodd yr angen i Wynedd i gyflogi mwy o aseswyr yn yr adran gofal. Mi fues hefo’r Cadeirydd i swyddfa y Parc Cenedlaethol er mwyn gofyn iddynt gynnwys yr angen am fwy o lefydd parcio yn Dyffryn Ardudwy yn y Cynllun Datblygu newydd ag hefyd fe ofynias am dir i gael ei glustnodi er mwyn cael lle nyrsio/gofal ychwanegol yn y pentref i osgoi yr henoed yn gorfod symund i gartrefi nyrsio milltiroedd i ffwrdd. Mae Gwynedd o’r diwedd yn dechrau cofrestru dwbwl i ofal nyrsio a gofal gyda Tywyn yn ardal peilot. Mi fynychais hyfforddiant Cadeiryddion Llyworaethwyr ysgol yn Plas Tan y Bwlch a mae mwyafrif o Gadeiryddion yn nawr yn Gynghorwyr Gwynedd oherwydd y lleihad o Lywodraethwyr. Gefais fy ethol i gyd gyfarfod rhwng y GIC a CIC yn y Venue, Llandudno a mae yn nawr 100 wythnos o aros am lawdriniaeth orthopidic ac hefyd mae rhestr aros yn Gobowen oherwydd prinder meddygon a mae amryw yn nawr yn mynd yn breifat. ‘Roedd canmol am Ysbytai Dolgellau ag Alltwen am wneud gwaith yn lle bod cleifion yn gorfod mynd i A & E y prif ysbytai yn ystod y dydd. Cafodd prinder meddygon a nyrsys ei amlygu gyda Betsi yn ceisio recrewtio yn Mhrydain ag Ewrop. Mi es i fforwm Byw Iach yn Dolgellau a gafodd ei agor gan Ffion Johnson yn lle Peter Higson, Cadeirydd GIC ac ‘roedd amryw yna. Yng nghyfarfod y rheilffordd yn Y Trallwng mae masnachfraint 2018 gyda linc uniongyrchol gyda’r Gweinidog Trafnidiaeth yn Llywodraeth Cymru wedi ei greu gyda Trevor Roberts Bermo, Mike Williams Machynlleth, Robert Robinson Trallwng a Rhydian Morgan swyddog cyfathrebu Lein y Cambrian wedi cael eu apwyntio i gyfarfod gyda’r Gweinidog ynglyn a Rheilffordd y Cambrian. Mae newidiadau yn dal yn mynd ymlaen yn y sustem gofal cartref yn Gwynedd a Mon a mae amrwy o gyfarfodydd ychwanegol wedi eu trefnu er mwyn egluro y newidiadau. Mae ymchwiliad Ysbyty Alltwen i’r sustem Vanguard yn tynnu at y terfyn a fydd yn cael ei wneud yn gyhoeddus yn hwyrach yn y flwyddyn. Ddim ond chwech pobl fynychyodd cyfarfod blynyddol y Grwp Adfywio pan benderfynwyd dosbarthu rhan o’r £5,130 o dan amrywiol benawdau. ‘Roedd arian ar ol yng nghyfrif y cae chwarae a penderfynwyd rhoi yr arian hyn i’r Cyngor Cymuned. ‘Rwyf wedi trefnu cyfarfod gyda Dwr Cymru a Priffyrdd Gwynedd ynglyn a ailwneud y carffoshiaeth yn Talybont ar effaith gaiff cau y ffordd ar fobl a busnesau yn yr ardal ac ‘rwyf wedi gofyn i Gadeirydd ag Is-Gadeirydd y Cyngor Cymuned ddod hefyd a byddaf yn adrodd ar rifau ffon a.y.y.b i aelodau ac adroddaid am y cyfarfod. Y ffordd orau i gysylltu a fi yw drwy e-bost e.joneswilliams@btinternet.com neu 01341242758/07796833767.
11.8  CEISIADAU CYNLLUNIO 

Ail-doi y cwt mochyn gyda llechi - Fferm Egryn Abbey, Talybont (NP5/58/590)

Cefnogi y cais hwn.
Ceisiadau Cynllunio a penderfyniad arnynt
Dymchwel yr adeilad derbynfa presenol a chodi adeilad derbynfa newydd yn cynnwys estyniad i’r ty ynghlwm - Parc Carafanau Caerelwan, Talybont (NP5/58/224D) - caniatau

Newid defnydd o siop barbwr (Dosbarth Dafnydd A1) i fwyty bwyd poeth cario allan (Dosbarth Defnydd A3) - Llwyn, Dyffryn Ardudwy (NP5/58/T247B) - caniatau

11.9  MATERION YN CODI  

A  Cynllun Busnes

Adroddwyd bod £20,774.74 wedi cael ei wario ers cychwyn y flwyddyn ariannol newydd a bod hyn yn £2,262.26 o wariant yn llai na sydd wedi cael ei glustnodi yn y gyllideb am y flwyddyn.
B   Camerau CCTV

Adroddodd y Cyng. Eryl Jones Williams bod cyfarfod wedi ei drefnu rhwng yr uchod a pwyllgor y neuadd bentref ar yr 17eg o Dachwedd.

C  Neuadd Bentref

Ddim byd pellach i drafod ynglyn ar uchod ond cytunodd y Cadeirydd gysylltu gyda Mr. Phil Edwards ynlgyn ar arwydd.
D   Archwilio’r lloches bws, mynwentydd a parciau chwarae
Oherwydd absenoldeb y Cyng. Catrin Edwards adroddodd y Clerc bod y Cyng. Edwards wedi datgan y byddai yn cario allan yr archwiliad uchod pan fyddi wedi gwella ag anfon yr adroddiad iddi a cytunwyd cynnwys yr adroddiad hon yn y cofnodion. Adroddodd y Clerc ymhellach mae hwn oedd yr archwiliad olaf tan mis Mawrth.
E    Gwefan y Cyngor 
Cafwyd weld yr uchod gan y Cyng. Mike Tregenza a cytunwyd bod y wefan yma yn iawn ond bod angen newid rhif ffon cysylltu o un caffi’r neuadd i un y Clerc ag hefyd cynnwys polisiau y Cyngor arno.

F    Sul y Cofio 
Adroddodd y Cadeirydd ei fod wedi cysylltu gyda’r Parch Beth Bailey ag ei fod yn ei chyfarfod diwedd yr wythnos hon er mwyn tynnu allan trefn y gwasanaeth, ond ei fod heb gysylltu gyda’r Heddlu, Mr. Trefor Roberts o’r Lleng Prydeinig a ATC Ardudwy eto. Adroddodd y Cyng. Owen Gwilym Thomas ei fod wedi archebu 2 dorchen ar gyfer y Cyngor ar clwb ieuenctid a cytunodd y Cadeirydd fynd ar dorchen i’r clwb ieuenctid nos Lun nesa er mwyn i’r arweinydd ddewis aelod i’w gosod ar y Gofeb. Adroddodd y Clerc bod Ms Ceri Griffith wedi cytuno i aelod o Seindorf Arian Harlech ddod i chwarae y corn. Ar ran y Cyng. Margretta Cartwright gofynnodd y Clerc a fyddai yn iawn iddi osod blodau ar y Gofeb eto eleni fel yn y blynyddoedd blaenorol a cytunwyd pawb i hyn gyda diolch. Ag hefyd cytunwyd i adael y dorchen a oedd wedi cael ei gosod ar y Gofeb i goffau 100 mlynedd brwydyr Coed Memets ger y Gofeb.

G   Cais cynllunio “The Old Women’s Institute Hall” Talybont

Cafwyd wybod gan y Cyng. Eryl Jones Williams bod Mrs Gregory o Gwelfryn, Talybont wedi cysylltu ag ef yn datgan pryder bod y ty sydd yn cael ei adeiladu ar y safle uchod yn rhy uchel ag yn cuddio rhan o’i ty nhw sydd drws nesa ag hefyd ei bod heb dderbyn ddim gohebiaeth o’r Parc Cenedlaethol ynglyn ar datblygiad hyn. Adroddodd y Cyng. Jones Williams ymhellach ei fod wedi cysylltu gyda Mr. Aled Lloyd o’r Parc Cenedlaethol ynglyn a hyn ag yn gofyn am ymweliad safle ganddynt ond ei fod wedi gwrthod cynnal un. Hefyd darllenodd y Cyng. Jones Williams e-bost yr oedd wedi ei dderbyn gan Ms Dawn Price, perthynas i Mrs Gregory yn datgan ei bod yn mynd ar mater at yr Ombwdsman a cytunwyd ei chefnogi gyda hyn ag anfon copi o’r hyn oedd wedi cael ei gofnodi gan y Cyngor a wedi ei anfon at y Parc Cenedlaethol ynglyn ar mater nol yn mis Mawrth yn datgan eu bod yn cefnogi y cynllun ond bod ganddynt bryder ynglyn ag uchdwr y ty am ei fod yn uwch na’r tai cyfagos. Cytunwyd ymhellach i anfon copi o’r e-bost bydd y Clerc yn ei anfon at Ms Price i bod Aelod o’r Cyngor.

11.10  GOHEBIAETH                       
A    Cyngor Gwynedd - Adran Cyfreithiol

Wedi derbyn Gorchymyn gan yr uchod a fydd yn dod i rym ar y 9ed o’r mis hwn yn datgan y bydd rhan o Ffordd Dosbarth III a adwaenir fel Ffordd Glan y Mor, Talybont yn cau i gerbydau er mwyn cario allan gwaith o adnewyddu y brif bibell garthffos. Mae y Gorchymyn mewn grym am gyfnod na fydd hwy na chwe mis neu hyd nes y cwblheir y gwaith y bwriedir ei wneud ar y ffordd. Ar hyn o bryd disgwylir y gellir cwblhau’r gwaith o fewn 65 diwrnod.

B    Kiran Sharma

Wedi derbyn e-bost gan yr uchod yn gofyn am ganiatad i osod sedd yn y pentref er cof am ei Dad ac y byddai yn fodlon i’r sedd gael ei gosod rhywle yn y pentref ond y byddai yn falch os y byddai yn bosib ei gosod ar Ffordd y Llan lle mae y ffos wedi gor-dyfu ag hen sedd werdd yno yn barod. Cytunwyd i’r cais hwn a gofyn iddo gysylltu gyda’r Cadeirydd ynglyn ar mater. Cytunwyd ymhellach i adael i’r is-bwyllgor seddi ddelio gyda’r mater a penderfynwyd tynnu yr hen sedd o’r safle am bod angen gwaith arni beth bynnag er mwyn i Mr. Sharma gael gosod sedd yna.
11.11  ADRODDIAD Y TRYSORYDD
Adroddodd y Trysorydd bod £16,663.70 yn y cyfrif rhedegol, £1,319.85 yng nghyfrif y cae chwarae £7,540.64 yn y cyfrif wrth gefn a £86.55 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes     -   £147.00 (cyflog) + £173.60 costau = £320.60

Mr. Gary Martayn    -         £724.00 - torri gwair

Derbyniadau ers y cyfarfod diwethaf

Pritchard a Griffiths - £1,280.00 - claddu y diweddar Mr. David Eurwyn Williams

Pritchard a Griffiths -     £876.00 - claddu llwch y diweddar Mr. Emrys Owen

Anfonebau wedi eu talu ers y cyfarfod diwethaf

Catrin Soraya Williams - £150.88 - gwasanaeth cyfieithu

Adroddodd y Trysorydd bod yr Archwilydd Allanol wedi datgan eu bod wedi sylwi bod cyfrif y Parc Chwarae wedi cael ei adael allan o’r adroddiad blynyddol ag oherwydd bod y cyfrif yma yn berchen gan y Cyngor y dylai gael ei gynnwys ar yr adroddiad blynyddol. Cytunwyd i drosglwyddo yr arian oedd yng nghyfrif y Parc Chwarae i gyfrif rhedegol y Cyngor a chau cyfrif y Parc Chwarae oherwydd bod taliadau oedd angen ei gwneud ynglyn ar Parc Chwarae yn cael eu gwneud allan o gyfrif rhedegol y Cyngor yn y lle cyntaf.

Adroddodd y Trysorydd bod £950 wedi cael ei rannu hyd yma ar geisiadau am gymorth ariannol yn y flwyddyn ariannol 2016/17 a bod gwariant o £150 yn llai wedi cael ei wneud eleni nag oedd yr adeg hyn y llynedd a bod £2,000 wedi cael ei glustnodi yn y gyllideb yng nghyfarfod mis Ionawr 2016 ar gyfer ceisiadau am gymorth ariannol ond bod rhaid cofio bydd ceisiadau pellach i’w trafod yng nghyfarfod mis Mawrth 2017. Hefyd atgoffwyd yr Aelodau oherwydd bod y Cyngor wedi cytuno rhoi £9,742 ar y precept yn y flwyddyn ariannol 2017/18 er mwyn ariannu Hamdden Harlech ac Ardudwy ag felly nid oeddynt hwy yn cael cyfraniad arferol yn nawr o £1,000 ag hefyd bod £3,000 wedi ei glustnodi fel cyfraniad ar gyfer y neuadd bentref a £500 wedi ei glustnodi ar gyfer Ambiwlans Awyr Cymru yn y Cynllun Busnes nid oedd y rhain yn cael eu cynnwys yn y £2,000. Dosbarthwyd copi o’r cysoni banc yn diweddu 31ain o Hydref i bob Aelod ac wrth ei drafod datganodd y Trysorydd er bod £23,179.75 yn y banc ar ddiwedd y mis nid oedd yn rhagweld bod llawer o arian yn ddyledus i’r Cyngor hyd at ddiwedd Mawrth 2017 arwahan ad-daliad am dorri gwair y llwybrau cyhoeddus (ond ni fydd yn bosib hawlio ddim mwy na 75% sef £793.88) ag unrhyw daliadau am gladdu (ond nid yw yn bosib rhoi ffigwr ar hwn). Datganodd y Trysorydd ymhellach bydd gwariant y Cyngor hyd at ddiwedd Mawrth 2017 yn cynnwys  treth ar gyflog y Clerc (£110.20), cyflog a costau y Clerc, costau cyfieithydd, goleuadau nadolig, torri gwair y llwybrau cyhoeddus, archwiliad mewnol ag allanol, llogi ystafell bwyllgor, cyfraniadau ariannol ag agor beddi (os bydd angen). 

11.12  UNRHYW FATER ARALL
Cytunwyd rhoi yr angen am goeden newydd yn Talybont ar agenda mis nesa.
Cytunwyd rhoi goleuadau nadolig ar agenda mis nesa ag yn y cyfamser cytunodd y Cyng. Emrys Jones edrych i mewn i brisiau goleuadau.

Cafwyd wybod bod angen trwsio y gyli dwr ger mynedfa y neuadd a gofynwyd i’r Clerc gysylltu gyda Chyngor Gwynedd ynglyn a hyn. 

Datganwyd bod angen gwneud rhywbeth yn maes parcio y neuadd oherwydd bod y golau ddim yn gweithio yn iawn a cytunodd y Cyng. Edward Williams edrych i mewn i’r mater.

Cafwyd wybod bod coeden wedi disgyn ger Bont Fadog a cytunodd y Cadeirydd ddelio gyda’r mater.

Datganwyd pryder ynglyn a ceir yn parcio ar hyd y stryd unwaith yn rhagor a cytunwyd bod angen gwneud rhywbeth i ddatrys y mater hwn.

Cafwyd wybod bod chwyn japaneaidd yn y ffos ar Ffordd y Llan a cytunodd y Cadeirydd ddelio gyda’r mater a cysylltu gyda Cyfoeth Naturiol Cymru.

Adroddodd y Clerc ar ran y Cyng. Margretta Cartwright bod y Parch Beth Bailey wedi cysylltu gyda hi yn gofyn a fyddai yn bosib dod i gyfarfod Rhagfyr o’r Cyngor er mwyn trafod Eglwys Llanenddwyn gyda’r Aelodau. Cytunwyd i hyn a gofyn iddi ddod erbyn 7.00 o’r gloch.

